
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ 
ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ    
             ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ 
----------------------------------------------------------------------------------------------------------------------- 
 

«Նորմատիվ իրավական ակտերի մասին» Հայաստանի Հանրապետության 

օրենքի 33-րդ և 34-րդ հոդվածներին և «Հայաստանի Հանրապետության բյուջետային 

համակարգի մասին» օրենքի 23-րդ հոդվածի 3-րդ մասին համապատասխան՝ Հայաս-

տանի Հանրապետության կառավարությունը    ո ր ո շ ու մ     է. 

1.  «Հայաստանի Հանրապետության 2023 թվականի պետական բյուջեի 

մասին» օրենքի N 1 հավելվածի N 3 աղյուսակում կատարել փոփոխություն, ինչպես 

նաև Հայաստանի Հանրապետության կառավարության 2022 թվականի դեկտեմ-

բերի 29-ի «Հայաստանի Հանրապետության 2023 թվականի պետական բյուջեի 

կատարումն ապահովող միջոցառումների մասին» N 2111-Ն որոշման NN 3, 4, 5 և 

10 հավելվածներում կատարել փոփոխություններ և լրացումներ` համաձայն NN 1, 

2, 3, 4 և 5 հավելվածների: 

2. Հայաստանի Հանրապետության Կոտայքի մարզպետին՝ մինչև 2023 թվա-

կանի օգոստոսի 19-ը Հայաստանի Հանրապետության ֆինանսների նախարարու-

թյուն ներկայացնել համապատասխան հանձնարարական նոտարի դեպոզիտ 

հաշվին հաշվեգրելու համար՝ նշելով Չարենցավան համայնքի Բջնի բնակավայրի 

հանրապետական նշանակության «Ամրոց» պատմության և մշակույթի անշարժ 

հուշարձանի հարակից տարածքում գտնվող` 07-019-0023-0011 ծածկագրով հողա-

մասի նկատմամբ հանրության գերակա շահ ճանաչվելու արդյունքում փոխհատու-

ցում ստացող քաղաքացիների տվյալները և փոխհատուցման ենթակա գումարի 

չափը: 

3. Հայաստանի Հանրապետության ֆինանսների նախարարին՝ մինչև 2023 

թվականի օգոստոսի 21-ը Հայաստանի Հանրապետության ֆինանսների նախա-

րարության գանձապետարանում սույն որոշման 2-րդ կետում նշված նոտարի 

անվամբ առկա դեպոզիտային հաշվին փոխանցել սույն որոշման N 4 հավելվածով 

նախատեսված միջոցները: 

4. Սահմանել, որ Հայաստանի Հանրապետության Կոտայքի մարզի նոտարի 

դեպոզիտային հաշվին փոխանցված և 2023 թվականի դեկտեմբերի 22-ի դրու-

թյամբ չօգտագործված մնացորդային գումարը ենթակա է վերադարձման Հայաս-

տանի Հանրապետության պետական բյուջե: 

5. Սույն որոշումն ուժի մեջ է մտնում պաշտոնական հրապարակմանը հա-

ջորդող օրվանից:  

 

 
 
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

          ՎԱՐՉԱՊԵՏ              Ն. ՓԱՇԻՆՅԱՆ 

